
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হাস্যকৌতুক




 চণ্ডীচরণ। এর কোনো একটা অংশও যদি অস্বীকার কর।

 কেবলরাম। একটি অক্ষরও অস্বীকার করতে পারি নে।

 চণ্ডীচরণ। এই মনে করো, “কৃত্রিম” কথাটা সম্বন্ধে নানা তর্ক উঠতে পারে।

 কেবলরাম। ঠিক তার উলটো, ওই কথাতেই সকল তর্ক দূর হয়ে যায়।

 চণ্ডীচরণ। আচ্ছ। তাই যদি হল মীমাংসা করা যাক আমার নাম কী।

 কেবলরাম। (হতাশভাবে) মীমাংসা আপনিই করুন, আমার খিদে পেয়েছে।

 চণ্ডীচরণ। নাম আমার সহস্র আছে, কোন্টা তুমি শুনতে চাও!

 কেবলরাম। যেটা আপনি সবচেয়ে পছন্দ করেন।

 চণ্ডীচরণ। প্রথমে বিচার করতে হবে কিসের সঙ্গে আমার প্রভেদ জানতে চাও― যদি পশুর সঙ্গে আমার প্রভেদ নির্দেশ করতে চাও―

 কেবলরাম। আজ্ঞে তা চাই নে—

 চণ্ডীচরণ। তাহলে আমার নাম মানুষ। যদি শ্বেত পীত পদার্থের সঙ্গে আমার প্রভেদ জানতে চাও তবে আমার নাম―

 কেবলরাম। কালো।

 চণ্ডীচরণ। শামলা। যদি ছেলের সঙ্গে প্রভেদ জানতে চাও তকে আমার নাম―

 কেবলরাম। বুড়ো।

 চণ্ডীচরণ। মধ্যবয়সী।

 কেবলরাম। তবে চণ্ডীচরণ কার নাম মশায়?


 চণ্ডীচরণ। একটি মনুষের মধ্যে, একটি উজ্জ্বল শ্যামবর্ণ মনুষ্য

				 এই পাতা শেষ সম্পাদিত হয়েছে ১৯:১৭টার সময়, ১ অক্টোবর ২০২১ তারিখে।

